Kopja Informali ta' Sentenza

P
..‘\-rr
B

L
Py T Ly
o h,

MALTA
QORTI CIVILI
PRIM" AWLA

ONOR. IMHALLEF

Seduta tad-9 ta' Dicembru, 2011

Citazzjoni Numru. 184/2009

Dr. Jeremy DEBONO bhala mandatarju specjali ghan-
nom u in rapprezentanza ta’ Bernard u Elvira konjugi
Jeanneret, assenti minn dawn il-Gzejjer

VS

MIDI p.l.c. (C — 15836)

[I-Qorti:

Rat ir-Rikors Mahluf imressaq fis-27 ta’ Frar, 2009, li bih u
ghar-ragunijiet hemm imfissra, I-attur nomine talab li |-
Qorti (i) ssib li I-fond appartament/penthouse bil-bejt u |-

pool u pool area fuq I-istess bejt, sovrastanti ghall-istess
appartament/penthouse li jinsab fil-kumpless ta’ bini bl-
isem Tigne South Development, fTigne’ Point, tas-
Sliema, bin-numru intern sbatax (17) li jinsab fir-raba’
sular, li I-utile dominium tieghu ghaz-zmien li fadal minn
disgha u disghin (99) sena, li bdew jghaddu mill-15 ta’
Gunju, 2000, inkiseb mill-atturi proprio bis-sahha ta’
kuntratt pubbliku tat-28 ta’ Frar, 2008, fl-atti tan-Nutar
Dottor Remigio Zammit Pace kien milqut b’difetti mohbija
skond il-ligi; (ii) tillikwida, jekk mehtieg billi tqabbad perit
biex jillikwida dik il-parti mill-prezz imhallas minnhom i
jmissha tithallas Iura lilhom mill-kumpannija mharrka
minhabba dawk id-difetti, ghall-finijiet tal-artikolu 1427 tal-
Kodici Civili; (i) tikkundanna lill-kumpannija mharrka
thallashom lura dik il-bicca mill-prezz hekk likwidata; (iv)
issib li, ghall-finijiet tal-artikolu 1429(1) tal-istess Kodici, I-
kumpannija mharrka kienet taf bl-imsemmija difetti fiz-
zmien li beghitilhom il-fond, u ghalhekk trid taghmel tajjeb
ukoll ghad-danni li garrbu minbarra li troddilhom lura bi¢c¢a
mill-prezz kif mitlub; (v) issib lill-kumpannija mharrka
responsabbli ghad-danni mgarrb minnhom, jekk mehtieg
billi tgabbad perit ghal dan il-ghan; (vi) tillikwida d-danni
mg@arrbin  minnhom; u (vii) tikkundanna lill-kumpannija
mharrka thallashom id-danni hekk likwidati. Talbu wkoll |-
ispejjez, filwaqt li zammew shah il-jeddijiet taghhom dwar
kull azzjoni ohra spettanti lilhom;

Rat id-degriet taghha tad-9 ta’ Marzu, 2009, li bih ordnat
in-notifika lill-kumpannija mharrka u tat direttivi lill-attur
nomine dwar it-tressiq tal-provi min-naha tieghu;

Rat it-Twegiba Mahlufa mressqa mill-kumpannija mharrka
fl-1 ta’ April, 2009, li biha lagghet ghall-azzjoni attri¢i billi
cahdet li hija kienet tahti b’xi mod ghall-hsarat imsemmija
mill-atturi, u qalet li dak li dara kien htija tal-atturi nfushom
minhabba bidliet li huma ghamlu fil-post sa minn gabel il-
kuntratt innifsu, meta qabbdu kuntrattur bla ma
ikkonsultaw maghha minn gabel. Minbarra dan, id-difetti li
minnhom jilmintaw [-atturi kienu ga jafu bihom gabel il-
kuntratt ghaliex galilhom bihom il-perit taghhom stess.
Cahdet i jezistu xi difetti strutturali fl-aperturi jew fit-
terrazzini, u fkull kaz, hija hadet hsieb tirranga xi difetti

zghar |i kienu identifikati.  Ziedet tghid |i d-difetti
msemmijin mill-atturi m’humiex tal-kwalita’ tali li jaghmlu I-
post miksub minnhom mhux aktar tajjeb ghall-uzu mahsub
jew li jnagqsu dagshekk il-valur tieghu li x-xerrej ma kienx
jixtrin jew kien joffri li jhallas angas biex jixtrih. Cahdet i
hija kienet taf minn gabel bid-difetti msemmijin mill-atturi,
u sahget li kienu l-atturi nfushom Ili galulhom bihom.
Temmew jghidu li, fkull kaz, I-atturi jridu juru X'inhuma d-
danni li garrbu;

Rat id-degriet taghha tas-6 ta’ Awissu, 2009%, li bih
gieghdet il-kawza fuq il-lista tas-smigh;

Rat il-verbal tas-smigh tad-19 ta’ Novembru, 2009, Ii fih I-
avukati tal-partijiet gharrfu lill-Qorti li kienu geghdin
jippruvaw jaslu fi ftehim barra I-Qorti;

Rat in-Nota mressga mill-avukat tal-atturi waqt is-smigh
tal-5 ta’ Mejju, 20102, Ii bih huma ¢edew l-atti tal-kawza
dwar it-talbiet kollha taghhom, izda zammew shah il-
pretensjonijiet taghhom dwar il-kap tal-ispejjez;

Semghet il-provi mressqa mill-partijiet dwar il-kwestjoni
tal-kap tal-ispejjez;

Rat |-atti kollha tal-kawza;

Rat id-degriet taghha tal-10 ta’ Novembru, 2011, li bih
halliet il-kawza ghas-sentenza dwar il-kap tal-ispejjez;

Ikkunsidrat:

! Pag. 62 tal-process
2 Pag. 68 tal-process

llli din hija azzjoni estimatorja b’talba ghad-danni. L-atturi
xtraw appartament fkumpless ta’ bini mmexxi mill-
kumpannija mharrka. Wara xi zmien |i kisbu I-
appartament, billi hargu xi hsarat minhabba dhul ta’ iima,
huma talbu lill-kumpannija mharrka biex taghmel it-tiswijiet
mehtiega. Minkejja li saru t-tiswijiet, rega’ dahal I-ilma fil-
post u l-atturi fethu din il-kawza ghaliex qgiesu li I-post
mixtri minnhom kellu difetti mohbija i jghidu i I-
kumpannija mharrka kienet taf bihom minn qabel u biex
ifittxu lill-kumpannija ghad-danni u biex troddilhom lura
parti mill-prezz tal-bejgh minhabba fl-imsemmija difetti;

llli I-kumpannija mharrka laqghet billi cahdet li hija kienet
b’xi mod tahti ghall-hsarat li jilmintaw minnhom I-atturi,
¢ahdet li I-post kien milqut minn xi difetti li ma jidhrux fil-
waqt tal-kuntratt u, aktar u aktar, li hija kienet taf bihom
minn qabel, u ¢ahdet |i dak |i gara sehh bi htija taghha
imma tghid li gara minhabba xoghlijiet li ghamlu I-istess
atturi bla ma ikkonsultaw maghha. F’kull kaz, tghid li I-
atturi kienu jafu b’dawk in-nuggasijiet sa minn gabel ma
sar il-kuntratt, ghaliex kien gibed [-attenzjoni taghhom
ghalihom il-perit taghhom stess;

llli I-atturi ¢edew il-kawza fil-mertu dwar it-talbiet kollha
taghhom minhabba Ili ntlahaq ftehim. Madankollu,
minkejja dak il-ftehim, Zzammew shiha I|-pretensjoni
taghhom dwar il-kap tal-ispejjez;

llli din is-sentenza gieghda tinghata dwar il-kap tal-
ispejjez;

[l mill-fatti li johorgu mill-atti tal-kawza jirrizulta li bis-
sahha ta’ kuntratt tat-28 ta’ Frar, 2008° I-atturi mizzewgin
Jeanneret (permezz ta’ mandatarju li deher ghalihom fuq
l-att) kisbu minghand il-kumpannija mharrka |-utli dominju
ghaz-zmien li fadal minn 99 sena li bdew jghaddu minn
Gunju tal-2000, tal-appartament bin-numru 17 fir-raba’
sular ta’ blokka minn kumpless ta’ bini bl-isem ta’ “Favray
Court” f'Tigne’, Sliema, u wkoll garaxx bin-numru B287 u
open car space bin-numru B282 fl-istess kumpless, bid-

® Dok “JD01”, fpagg. 6 sa 36 tal-process

drittijiet u l-pertinenzi taghhom u tant il-patti u I-
kundizzjonijiet kollha mfissra fl-istess att. L-atturi jghixu
barra minn Malta;

lIli ghall-habta ta’ Settembru ta’ dik |-istess sena, |-perit
fdat mill-atturi bic-¢wievet tal-post ra xi hsara fl-
appartament kiteb lill-kumpannija mharrka biex tqabbad
nies halli jaraw mnejn kienet gejja. F’Dicembru, 2008 il-
kumpannija mharrka ghamlet xoghlijiet malbieb tal-
veranda tal-appartament bil-hsieb li zzomm jew twaqqaf
id-dhul tal-ilma minn barra*;

llli fi Frar tal-2009, is-sid tal-appartament li jigi tat dak
mixtri mill-atturi, baghtet ittra uffigjali® lill-atturi u lill-
kumpannija mharrka, biex izzommhom responsabbli ghall-
hsara li saret fl-appartament taghha b’ilma u umdita’ li
nizlet mill-appartament tal-atturi;

i fis-27 ta’ Frar, 2009, |-atturi fethu din il-kawza;

llli I-konsiderazzjonijiet legali li jifdal li jsiru fdin il-kawza
jitolbu li I-Qorti tistharreg xi ftit mill-mertu li gie ¢edut. Dan
gieghed jingad ghaliex l-ebda wahda mill-partijiet ma
fissret lill-Qorti x’kien il-ftehim milhuqg bejniethom li wassal
biex it-talbiet attrici kollha gew ceduti. Langas ma
nghatat raguni ghaliex, ladarba ntlahaq ftehim fuq il-qofol
tal-kwestjonijiet fil-mertu, I-partijiet ma hassewx li kellhom
jilnqu ftehim ukoll fuq il-kap tal-ispejjez;

llli wiehed irid izomm quddiem ghajnejh li I-azzjoni
mressqa mill-atturi  hija I-estimatorja minhabba difetti
mohbija fil-haga mixtrija, b’zZieda ma’ talbiet ghad-danni
minhabba |-allegata mala fidi tal-bejjiegh;

llli, bhala principju, l-artikolu 906(1) tal-Kapitolu 12 tal-
Ligijiet ta’ Malta jaghti |-jedd lil kull wahda mill-partijiet li,
fkull waqt tal-kawza sal-ghoti tas-sentenza, tirrinunzja
b’Nota ghall-atti li hija tkun ressqget fdik il-kawza. llI-ligi
trid®, madankollu, li meta jigri hekk, il-parti li tirrinunzja

* Dok “JD02”, fpag. 37 tal-process
® Dok “JD03”, fpag. 39 tal-process
® Art. 907(2) tal-Kap 12

ghall-atti thallas l-ispejjez tal-kawza u ma tistax tibda
kawza ohra dwar I-istess haga gabel ma tkun hallset dawk
l-ispejjez lill-parti I-ohra. Sakemm ir-rinunzja tkun wahda
minghajr  kundizzjonijiet, il-parti |-ohra ma tistax
tirrifjutaha’. i é-Gessjoni ta’ kawza hija wahda mill-
ghamliet ta’ rinunzja ghall-atti®, u tibda ssehh hekk kif issir
fil-forma li tippreskrivi I-ligi u, ladarba tkun saret, ma tistax
tithassar jew tingibed lura® minhabba li r-rinunzja togtol —
sal-limiti li fiha tkun saret — il-mixi ’l| quddiem tal-process
gudizzjarju®;

[lli, madankollu, r-rizervi maghmula f'Nota ta’ ¢essjoni jew
rinunzja (bhal, per ezempju, “biex l|-esponenti jirregola
ruhu ahjar” jew “bla pregudizzju ghal kull azzjoni ohra
spettanti lill-esponenti”) ma jaghmlux tali rinunzja wahda
kundizzjonata, u |-parti I-ohra ma tistax tirroftaha. Inghad
li r-“ratio” ta’ dan |-ordinament maghzul mil-ligi taghna hu li
hekk kif jiddependi mill-attur jistitwix il-gudizzju jew le,
hekk ukoll minnu stess jiddependi jekk iridx ikomplih jew
iwaqgafu fkull wagt tal-kawza'?;

i fil-kaz li I-Qorti ghandha quddiemha |-atturi ¢edew il-
mertu, imma b’kundizzjoni. Zammew shiha |-pretensjoni
taghhom dwar il-mkap tal-ispejjez. Dan wassal lill-Qorti
biex ikollha b’xi mod tqis xi provi biex tiddetermina jekk
kemme-il darba |-ezawriment tal-kwestjonijiet fil-mertu tridx
twiegeb ghalih il-kumpannija mharrka, jew jekk jghoddx
ghalih il-prin¢ipju msemmi aktar qabel li min i¢edi l-atti jrid
ihallas ukoll I-ispejjez;

i 1-Qorti tgis li huwa minnu li I-kumpannija mharrka
wettget u temmet ix-xoghol biss u b’'mod soddisfacenti
wara li kienet infethet din il-kawza. Il-kawza nfethet wara
li kienet intbaghtitilha interpellazzjoni gudizzjarja mill-atturi
u kien ghadda z-zmien imsemmi fdak I|-att gudizzjarju.
Hared ukoll li x-xoghlijiet rimedjali tat-tieni darba kienu

" Art. 908 tal-Kap 12

® P.A. RCP 28.2.2001 fil-kawza fl-ismijiet Sebastian Brincat et vs Antonio Mifsud et

° P.A. AM 23.1.1998 fil-kawza fl-ismijiet Kummissarju tal-Artijiet vs Paul Apap noe (mhix
?ubblikata)

°P.A. RCP 29.11.2001 fil-kawza fl-ismijiet HSBC Bank (Malta) Limited vs Teg Industries Ltd.

" App. Civ. 5.4.1954 fil-kawza fl-ismijiet Borg vs Mirasole (Kollez. Vol: XXXVIIL.i.137)

2 App. Civ. 8.5.1967 fil-kawza fl-ismijiet Zammit et vs Agius et (Kollez. Vol: LI.i.584)

nbdew xahar wara li kienet infethet il-kawza™ u tnax-il
(12) jum wara li I-kumpannija mharrka laqghet in-notifika
tal-atti tar-Rikors Mahluf. Intwera wkoll li I-ufficjali tal-
kumpannija mharrka jistqarru li x-xoghol li sar |-ewwel
darba (FOttubru tal-2008) seta’ sar ahjar™®. Dan ifisser li I-
atturi ma kienx ta’ min ilumhom |i jiehdu I[-affarijiet
b’serjeta’ meta, ftit gimghat wara (ukoll jekk kien hemm il-
grajja ta’ wahda mill-aghar maltempati li lagtu lil-Gzejjer
Maltin fl-istorja), rega’ dahal I-lma fl-appartament
taghhom;

[lli, min-naha taghha, I-kumpannija mharrka tghid Ii |-atturi
ma jkunux Malta u ma kellha I-ebda ac¢ess ghall-post
sakemm dawn ma kinux fMalta. [I-Qorti ma tqisx li din
hija raguni tajba ghaliex ix-xoghlijiet mehtiega damu ma
nbdew jew li ma setghux inbdew qabel. Dan ghaliex
hareg mill-provi i l-atturi kienu hallew i¢-Cwievet tal-post
ma’ I-perit taghhom u dan kien |-istess perit li, fl-okkazjoni
tal-ewwel darba li saru x-xoghlijiet, I-kumpannija mharrka
kienet ikkonsultat mieghu biex wettqet it-tiswijiet tal-hsarat
li kien ilminta dwarhom maghha fDi¢embru tal-2008,
jigifieri ftit gimghat biss gabel ingalghu |-hsarat il-godda u
nfethet il-kawza. Ix-xhud tal-kumpannija mharrka ipprova
juri li I-hsarat li taw lok ghall-kawza kienu jahtu ghalihom I-
atturi nfushom, minhabba li dawn ghamlu bidliet fi-
terrazzin u madwar il-pixxina ta’ fuq il-bejt, li minhabba
fihom il-katusa tal-ilma ma kenitx tlahhaq aktar mal-ilma
tax-xita li jaga’ fuq l-istess terrazzin®™. Mill-ftit provi i
hargu fdin il-kawza, jidher li I-hsarat li graw fil-post tal-
atturi ma kinux htija ta’ dak l-alterazzjonijiet, imma minn
nuqqas ta’ xoghol tajjeb tal-issigillar tal-post mid-dhul tal-
iIma minn barra. Barra minn hekk, ix-xoghlijiet li saru
fMarzu tal-2009 (fil-mori tal-kawza) u li bihom jidher i
nstab tarf tal-ilmenti tal-atturi, ma jissemmiex li bidlu jew
nehhew xi haga mill-alterazzjonijiet Ii l-atturi kienu ghamlu
mad-decking tal-pixxina;

[lli, fug dawn il-kostatazzjonijiet, il-Qorti tasal ghall-fehma li
I-kumpannija mharrka ma wrietx raguni tajba ghaliex ma

'3 Xhieda tal-A.l.C. Anton Valentino 14.10.2010, fpagg. 76 u 78 tal-process
14 Xhieda ta’ Ben Muscat 10.11.2011, fpag. 96 tal-process
15 Xhieda ta’ Ben Muscat 23.3.2011, fpag. 91 tal-process

ghandhiex titgies responsabbli ghax-xoghlijiet li kienu
mahtiega li jsiru u li fil-fatt saru biss wara li kienet inbdiet
il-kawza;

llli, madankollu, l|-azzjoni tal-atturi ma Kkinitx wahda
marbuta biss mal-aspett estimatorju tal-azzjoni. L-atturi
ressqu minn tal-angas tliet talbiet dwar danni i jghidu li
garrbu  minhabba I-malafidi allegata tal-kumpannija
mharrka. Kif inghad, ma tfisser xejn x’ghamla ta’ ftehim
intlahaq mal-kumpannija mharrka li wasslu lill-atturi biex
icedu wkoll it-talbiet marbutin mal-pretensjonijiet tad-
danni. Madankollu, fin-nugqas ta’ spjega f'dan ir-rigward,
iI-Qorti tifthem wahda minn zewg hwejjeqd: jew li [-atturi ma
kenux, fil-fatt, garrbu |-ebda danni gabel ma fethu I-kawza,
jew li ma kienx minnu li I-kumpannija mharrka kienet
imxiet maghhom tassew b’'malafidi. F’kull wahda minn
dawn l-ipotezi, jfisser li, sakemm ir-rinunzja ghall-atti min-
naha tal-atturi ma kenitx wahda kapri¢¢uza, dawk it-talbiet
jew ma kinux mehtiega jew ma kenux misthogga. Dan
ifisser ukoll li I-kumpannija mharrka ma tistax tinzamm
responsabbli ghall-ispejjez ta’ dawk it-talbiet, u huma |-
atturi nfushom li jridu jerfghu l-ispejjez marbuta maghhom;

Ghal dan ir-radunijiet, il-Qorti gieghda taqta’ u tiddeciedi I-
kawza billi:

Tastjeni milli tgis aktar it-talbiet tal-attur nomine fil-mertu,
fid-dawl tan-nota ta’ ¢essjoni mressga minnu fil-hamsa (5)

ta’ Mejju, 2010; u

Tordna li |-ispejjez tal-kawza jithallsu bin-nofs bejn il-
partijiet.

< Sentenza Finali >

Pagna 8 minn 9
Qrati tal-Gustizzja



Kopja Informali ta' Sentenza

Pagna 9 minn 9
Qrati tal-Gustizzja



